
Byggesak Gbnr 64/19 Haugstad - naust - søknad om endring - 
dispensasjon  
 
Saksopplysingar: 
Søknaden gjelder søknad om endring frå båtopptrekk til kaifront, båtheis og flytebryggje for eigedom 
gbnr. 64/19 på Haugstad.  

Sakas bakgrunn: 

Det vart gjeve løyve til oppføring av naust og kai på 12 kvm i vedtak datert 22.01.2013. I løyve frå 
Radøy kommune, datert 22.01.2013 kjem det fram følgjande;  

 



 

Bergen og Omland Havnevesen har gjeve løyve til etablering av brygge til erstatning av gammel 
nedrast brygge. Det vert sett vilkår om at brygga skal leggjast «langs med naustet og vil stikka ut over 
sjøen med mål 2 meter x 6 meter». 

 

 



 

I forbindelse med søknad om ferdigattest visar innsendt dokumentasjon at det er etablert kaifront i 
front av naustet, flytebryggje og båtheis og ikkje båtopptrekk.  

Det vert no søkt om endring av løyve.  

Planstatus 

Eigedomen er uregulert og i kommuneplanen for Radøy 2011-2023 vist som framtidig naustområde 
og framtidig småbåthamn i sjø. Det er krav om reguleringsplan før tiltak som krev løyve etter pbl. kap 
20 vert tillate, jf. føresegne pkt. 2.1.  



  

Utsnitt frå kommuneplan for Radøy kommune 2011-2023. 

Føresegner til Kommuneplan for Radøy kommune 2011-2023 

Pkt. 2.5. byggjegrense mot sjø og vassdrag, pbl. § 11-9 nr. 5, jf. § 1-8. Strandsona er avgrensa av ei 
byggjegrense som erstattar den generelle byggjeforbodssona på 100meter. 

Pkt. 2.8.3. Føremålet er at planlegging og tiltak skal skje med omsyn til verdifulle landbruks-, natur- 
kultur,-landbruk og friluftsinteresser. 

Det er ikkje tillatt med naust som krev utfylling i sjø eller skjerming i form av molo.  

Pkt. 3.1.3 Føremålet gjeld byggeområde for naust, til oppbevaring av båt, båtutstyr og fiskereiskap, 
med tilhøyrande båtopptrekk.  

Dispensasjon 

Tiltaket krev dispensasjon frå kommuneplan når det gjeld byggjegrense mot sjø jf. føresegnene pkt. 
2.5 og dispensasjon for utfylling i sjø, jf. føresegnene pkt. 2.8.3. avsnitt 10 i kommuneplan for Radøy 
kommune 2011-2023. Vidare krev etablering av kai dispensasjon frå arealføremål naust, jf. 
føresegnene pkt. 3.1.3. Etablering av kai som søkt om krev og dispensasjon frå arealføremål 
småbåthamn, jf. føresegnene pkt. 3.1.4. Tiltaket krev og dispensasjon frå plankrav, jf. føresegnene 
pkt. 2.1. Det er ikkje søkt dispensasjon frå utfylling i sjø, pkt. 2.8.3 og plankrav.  

Uttale frå anna styresmakt 

Saka er sendt på høyring til Fylkesmannen i Hordaland og Felles landbrukskontor for Fedje, 
Austrheim og Radøy den 19.02.2019 med frist på 4 veker for uttale. Det er ikkje kome inn uttale 



innan fristen. 

Tiltakshavar er orientert om at det må søkast på nytt til Bergen Omland og Havnevesen. 

Nabovarsel 

Tiltaket er nabovarsla i samsvar med pbl. § 21-3.  

Det ligg ikkje føre merknader frå nabo. 

Plassering 

Plassering av tiltaket er vist i situasjonsplan. 

Lovgrunnlag: 

Det følgjer av plan- og bygningslova (pbl.) §§ 11-6 og 1-6 at tiltak ikkje kan setjast i verk i strid med 
kommuneplanen.  

Kommunen har høve til å gje dispensasjon etter pbl. § 19-2.  

Det er to vilkår som må vere oppfylt for å gje dispensasjon etter pbl. § 19-2. 

For det første må dei omsyna som ligg bak føresegna det dispenserast frå ikkje verte vesentleg 
tilsidesett. 

For det andre må fordelane ved å gje dispensasjon vere klårt større enn ulempene, etter ei samla 
vurdering.  

Ved dispensasjon frå planar skal nasjonale og regionale rammer og mål tilleggas særleg vekt, og det 
bør ikkje gjevast dispensasjon frå planar når dei direkte råka statleg eller regionale styresmakt har 
gjeve negativ uttale til søknaden, jf. pbl. § 19-2 (4). 

 Ved dispensasjon frå lov og forskrifter skal det leggjast særleg vekt på dispensasjonen sine 
konsekvensar for helse, jordvern, miljø, tryggleik og tilgjenge. 

Det kan setjast vilkår for dispensasjonen, jf. pbl. § 19-2. Vilkåra må liggje innafor ramma av dei omsyn 
lova skal ivareta, og det må vere ein naturleg samanheng mellom dispensasjon og vilkår, til dømes 
slik at vilkåra så langt som mogeleg kompenserer for ulemper dispensasjon kan medføre, jf. Ot.prp. 
nr. 56 (1984-85) s.102. 

Søknad om dispensasjon skal vere grunngjeve jf. pbl. § 19-1. 

VURDERING 

Det er rådmannen si vurdering at kai, flytebryggje og båtheis ikkje er i samsvar med arealføremålet 
naustområdet, jf. føresegnene pkt. 3.1.3 eller arealføremålet småbåthamn jf. pkt. 3.1.4. Kaifront er 
heller ikkje i tråd med byggjegrense mot sjø jf. føresegnene pkt. 2.5, føresegnene pkt. 2.8.3 om 



utfylling og plankrav, jf. pkt. 2.1. 

Det er ikkje søkt dispensasjon frå utfylling i sjø, pkt. 2.8.3 og plankrav. Rådmannen finn grunn til å 
handsame omsøkte dispensasjonar då dei langt på veg vil gje avklaring/signal også når det gjeld dei 
andre dispensasjonane.  

Vurderingstema for rådmannen har vore om ein dispensasjon i saka vesentleg vil setje til side 
omsynet bak føresegna det vert dispensert frå, og om fordelane ved dispensasjonen er klårt større  
enn ulempene. 

Omsynet bak føresegna pkt. 2.5 er å definere funksjonell strandsone og på den måte gjennom plan 
leggje til rette for bruk av strandsona. Føresegna sett til side det generelle byggeforbodet i 100-
metersbeltet som føl av plan- og bygningslova § 1-8. 

Omsynet bak føresegna pkt. 2.8.3 er først og fremst visuelle kvalitetar. Naust skal utførast 
tradisjonelt, og plasserast naturleg i terrenget. Samstundes skal naust vere uthus og naustområde 
skal vere ope for ålmenta. Fyllingar og planeringar gjev områda ein meir opparbeid og privatisert 
karakter, og legg til rette for meir privatiserande bruk.  

Omsynet bak føresegna pkt. 3.1.3 er å regulere kva som er tråd med arealformålet naustområde, der 
opnast det for båtopptrekk, ikkje kaifront.  

Omsynet bag føresegna pkt. 3.1.4 er å regulere kva som er tråd med arealformålet småbåthamn. Der 
opnast det for kai inntil 10 kvm.  

 

 

 

 

Kai 



 

Det er etablert ca 20 kvm kai i tillegg til dei ca 14 kvm som det vart gjeve løyve til i 2013. Totalt er det 
dermed ca. 34 kvm kai på eigedommen.Det er opplyst i søknad at årsaka til endringa er utfordrande 
terreng . For å kunne få båten inn og ut av naustet  var kaifront den einaste løysinga etter 
entreprenørens vurdering. Dette fordi skråplanet ville komme til å verte altfor bratt. For å oppnå ein 
brukbar vinkel på skråplanet måtte det fyllinga gå ca. 2-3 meter lenger ut i sjøen.  

 

Det er rådmannen si vurdering at tiltaket vert råka av omsynet bak føresegna pkt. 2.5, 2.8.3, 3.1.3 og 
3.1.4.  Utfylling/planering av eit samanhengande område med naust og kai bryt med det tradisjonelle 
utsjåande som er ynskjeleg i naustområde, og gjev området eit meir opparbeidd og privatisert 
inntrykk. Den visuelle eksponeringa frå sjø vil også auke. Landskapsverknaden av ei kai på ca 34 kvm 
er vesentleg annleis enn eit båtopptrekk og vil medføre at strandsona framstår som nedbygd. Kaien 
er vidare bygd saman med naboeigedommen sin kai, og samla kaiareal er på ca 90 kvm.  

Ulempene er her som i dei fleste andre saker faren for utholing av planverket og faren for presedens. 
Det følgjer av forvaltningspraksis i kommunen at det i nokre tilfelle, der båtopptrekk ikkje kan 
etablerast, blir gjeve dispensasjon til kai på inntil 10-15 kvm. Kai på inntil 10 kvm vil vere i tråd med 
arealføremål småbåthamn. Omsøkte kai er vesentlig større enn dette.  

Etter ei samla og konkret vurdering finn rådmannen at omsyna bak føresegna det søkast 



dispensasjon frå blir vesentleg satt til side, samt at fordelane ikkje er klårt større enn ulempene.  

Rådmannen finn dermed at vilkåra for å gje dispensasjon etter pbl. § 19-2 ikkje er oppfylt. 

Flytebryggje 

Det er opplyst at omsøkte flytebryggje vert 4 meter lang og 2 meter brei pluss langgang på 4 meter 
lengde og 1 meter bredde. Total lengde er dermed 8 meter. 

Rådmannen finn at etablering av flytebryggje vil ha ein privatiserande verknad. I høve til 
strandsoneverdiane er det den privatiserande verknaden samen med landskapsverknaden som etter 
rådmannen si vurdering i størst grad råker omsynet bak føresegna. Ei etablering av flytebryggje vil 
føre til ei nedbygging av strandsona og råke omsyna i større grad enn det ein kaifront gjer.  

Rådmannnen kan sjå at det er fordelar for tiltakshavar, men ein individuelle forhold til søkjer skal 
normalt ikkje vege tungt i vurdering av dispnesasjonssøknadar. Miljøverndepartementet har i Ot.prp. 
nr. 56 (1984-85) s.101 peikt på at individuelle forhold knytt til søkjar berre vil vere relevant i 
vurderinga i heilt spesielle høve. Kommunen sin oppgåve som planmynde er å styre langsiktig 
arealbruk og forvalte regelverk for bygg og konstruksjonar, ikkje ta omsyn til eigartilhøve som ofte til 
vere skiftande. 

Vidare har ikkje kommunen praksis for å gje løyve til flytebryggjar på  dispensasjon. Dispensasjon vil 
innebere ei fare for utholing av planverket og faren for presedens i andre sakar.  

Etter ei samla og konkret og vurdering finn rådmannen at vilkåra for å gje dispensasjon ikkje er 
oppfylt.  

Ettersom vilkåra for å gje dispensasjon til etablering av kai ikkje er oppfylt finn ikkje kommunen 
grunn til å handsama søknad om båtheis som søkt om.  

 

 
Rådmannen sitt framlegg til vedtak: 

Med heimel i plan- og bygningslova 19-2 jf. pbl. §§ 1-8 og 11-6 vert det avslått søknad om 
dispensasjon til etablering av kaifront, flytebryggje som søkt om. 

Vedtaket har heimel i plan- og bygningslova § 19-2 jf. pbl. § 11-6 .  

 
 
 

Hovudutval for plan, landbruk og teknisk - 015/2019 
PLT - handsaming: 
Hovudutvalet var på synfaring. 
Det vart frå fleire representantar peika på at det vil medføra presedens i andre saker dersom utvalet 
gir dispensasjon i denne saka. Særleg reagerer utvalet på ei felles kaiflate på ca 90 kvm i det aktuelle 
området. 
Det vart vist til at naust ikkje er bygt i samsvar med søknad. 



 
Hovudutvalet vedtok rådmannen sitt framlegg til vedtak. 
 

PLT - vedtak: 
Med heimel i plan- og bygningslova 19-2 jf. pbl. §§ 1-8 og 11-6 vert det avslått søknad om 
dispensasjon til etablering av kaifront, flytebryggje som søkt om. 

Vedtaket har heimel i plan- og bygningslova § 19-2 jf. pbl. § 11-6 .  

 
 
Vedlegg: 
Byggesak Gbnr 64/19 Haugstad - naust og brygge -  ferdigattest - avslag 
Byggesak Gbnr 64/19 Haugstad - naust og brygge - ferdigattest- avslag - ny informasjon - måltaking 
Byggesak Gbnr 64/19 Haugstad - naust og brygge - Søknad om endring 
Byggesak Gbnr 64/19 Haugstad - naust - Søknad om endring - brygge 
Vedlegg 1 Målsett teikning av brygga 
Vedlegg 2 
Byggesak Gbnr 64/19 Haugstad - naust - søknad om dispensasjon 
søknad kaikran.Solhaug 
Sign.s.2 søknad kaikran.Solhaug 
Vedlegg B-1. Søknad om dispensasjon 
Vedlegg C-1 oppl.i nabovarsel 001 
Vedlegg C-2 kvittering nabovarsel 
Vedlegg C-2,b nabovarsel. T.Amundsen 
Situasjonskart 
Vedlegg D-1 Situasjonskart 
Vedlegg Q-1. bilde og mål kaikran 
Vedlegg Q-2. felleseigeavtale.kaikran 
Byggesak Gbnr 64/19 Haugstad - flytebryggje - søknad om løyve 
nabovarsel 
Situasjonskart 
plan 
vedtak BOH 
 


